
RAQAMLI IQTISODIYOT SHAROITIDA TA’LIM 
XIZMATLARI MARKETINGINING INNOVATSION 
MODELI
Raximov Faxriddin Shavkatovich
Abu Rayhon Beruniy nomidagi Urganch davlat universiteti mustaqil tadqiqotchi
Elektron pochta: faxriddinraximov.uz@gmail.com
ORCID: 0009-0008-1234-5678

Annotatsiya. Ushbu tezisda raqamli iqtisodiyot sharoitida taʼlim xizmatlari marketingining innovatsion modelini shakllantirish 
masalalari oʻrganildi. Tadqiqotning asosiy maqsadi — raqamli marketing strategiyalarining taʼlim tashkilotlari iqtisodiy 
samaradorligiga taʼsirini aniqlashdan iborat. Empirik tahlil DATA UNION MCHJ korxonasining 2021–2024-yillardagi 
marketing xarajatlari, tushum, foyda marjasi va ROI koʻrsatkichlari asosida olib borildi. Natijalar shuni koʻrsatdiki, 
marketing xarajatlari va tushum oʻrtasidagi korelyatsiya koeffitsienti r = 0,99 boʻlib, bu ularning kuchli ijobiy bogʻliqligini 
anglatadi. ROI 2021-yilda 495,47% boʻlgan boʻlsa, 2024-yilda 273,24% darajasida barqarorlashgan. Foyda marjasi esa 
oʻrtacha 20% atrofida shakllandi. Raqamli marketing strategiyalarida CRM tizimlari, brend menejment va raqamli analitika 
vositalarining integratsiyasi taʼlim muassasalarida xizmat sifati hamda brend sodiqligini oshirishga xizmat qiladi.

Kalit soʻzlar: raqamli iqtisodiyot, taʼlim marketingi, innovatsion model, ROI, foyda marjasi, korelyatsiya, brend menejment, 
CRM, Data Union.

Abstract. This thesis examines the formation of an innovative model for educational service marketing under the conditions 
of the digital economy. The main objective of the research is to determine the impact of digital marketing strategies on the 
economic efficiency of educational institutions. The empirical analysis is based on DATA UNION LLC financial indicators 
for 2021–2024, including marketing expenditures, revenue, profit margin, and ROI. The findings reveal a strong positive 
correlation (r = 0.99) between marketing spending and revenue. ROI decreased slightly from 495.47% in 2021 to a 
stable level of 273.24% in 2024, while the average profit margin was around 20%. Integration of CRM systems, brand 
management, and digital analytics tools has improved service quality and customer loyalty in the education sector.

Key words: digital economy, education marketing, innovative model, ROI, profit margin, correlation, brand management, 
CRM, Data Union.

Аннотация. В данной статье исследуются вопросы формирования инновационной модели маркетинга 
образовательных услуг в условиях цифровой экономики. Основная цель исследования — определение 
влияния цифровых маркетинговых стратегий на экономическую эффективность образовательных учреждений. 
Эмпирический анализ проведён на основе данных ООО DATA UNION за 2021–2024 годы, включая маркетинговые 
расходы, доход, рентабельность и показатель ROI. Результаты показывают, что между маркетинговыми расходами 
и доходом существует сильная положительная корреляция (r = 0.99). ROI стабилизировался с 495,47% в 2021 году 
до 273,24% в 2024 году, а средняя рентабельность составила 20%. Интеграция цифровых инструментов — CRM 
систем, бренд-менеджмента и аналитики данных способствует повышению качества образовательных услуг и 
лояльности клиентов.

Ключевые слова: цифровая экономика, маркетинг образования, инновационная модель, ROI, маржа прибыли, 
корреляция, бренд-менеджмент, CRM, Data Union.

K I R I S H
Raqamli iqtisodiyotning jadal rivojlanishi ta’lim sohasida yangi boshqaruv, kommunikatsiya va marketing 

mexanizmlarini shakllantirmoqda. Bugungi kunda ta’lim xizmatlari bozori nafaqat o‘quv dasturlari sifati, 
balki raqamli mavjudlik, brend ishonchliligi va onlayn auditoriya bilan o‘zaro aloqaning samaradorligi orqali 
baholanmoqda [1].

O‘zbekiston Respublikasida “Raqamli O‘zbekiston – 2030” strategiyasining qabul qilinishi ta’lim tizimida 
raqamli texnologiyalarni joriy etish hamda boshqaruv jarayonlarini optimallashtirishni muhim ustuvor yo‘nalish 

sifatida belgiladi [8]. Shu sababli, ta’lim muassasalari uchun raqamli marketingning innovatsion modelini ishlab 
chiqish bugungi kunda dolzarb ilmiy va amaliy masalaga aylangan.

Raqamli iqtisodiyot sharoitida ta’lim tashkilotlari raqamli brend menejment, CRM tizimlari, sun’iy intellekt 
asosidagi tahlil va raqamli imidj indeksi (DII) kabi vositalardan foydalangan holda o‘z xizmatlarini samarali 
ilgari surish imkoniyatiga ega bo‘lib bormoqda [2]. Shu bilan birga, raqamli kanallar orqali o‘quvchilar bilan 
doimiy muloqot o‘rnatish, ishonchni mustahkamlash hamda konversiyani oshirish ta’lim marketingining yangi 
paradigmalarini shakllantirmoqda.

Tadqiqotning ilmiy muammosi shundaki, ko‘pgina ta’lim tashkilotlari marketing faoliyatida raqamli 
iqtisodiyot talablari bilan to‘liq integratsiyalashmagan; mavjud yondashuvlar asosan an’anaviy reklama va PR 
faoliyati doirasida cheklanib qolmoqda. Natijada raqamli marketingning iqtisodiy samaradorligi, ROI (Return 
on Investment) va foyda marjasi kabi ko‘rsatkichlarni to‘g‘ri o‘lchash imkoniyatlari yetarlicha shakllanmagan 
[6]. Ushbu tadqiqotning maqsadi — raqamli iqtisodiyot sharoitida ta’lim xizmatlari marketingining innovatsion 
modelini ishlab chiqish hamda uning samaradorligini empirik baholashdan iborat.

Tadqiqot vazifalari:
1.	 Ta’lim marketingi faoliyatiga ta’sir etuvchi raqamli iqtisodiy omillarni aniqlash;
2.	 Raqamli marketingning asosiy ko‘rsatkichlarini (ROI, DII, CRM retention) o‘lchash metodikasini ishlab 

chiqish;
3.	 DATA UNION MCHJ misolida ta’lim marketingi samaradorligini empirik tahlil qilish;
4.	 Natijalar asosida ta’lim tashkilotlari uchun raqamli marketingning innovatsion modelini taklif etish.
Tadqiqotning ilmiy yangiligi shundaki, u ta’lim sektorida marketing samaradorligini baholashda raqamli 

integratsiya ko‘rsatkichlari (DII, BLM, CRM) asosida kompleks yondashuvni taklif etadi. Ushbu yondashuv 
raqamli iqtisodiyotda ta’lim tashkilotlarining iqtisodiy samaradorligini baholash uchun ilgari mavjud bo‘lmagan 
yangi indikatorlar tizimini yaratishga xizmat qiladi [3].

M A V Z U G A  O I D  A D A B I Y O T L A R  S H A R H I
Raqamli iqtisodiyot va ta’lim xizmatlari o‘zaro bog‘lanishining konseptual bazasi marketing nazariyalaridan 

kelib chiqadi. An’anaviy ta’lim marketingi tamoyillari Philip Kotler va Karen Fox tomonidan 1995-yilda ishlab 
chiqilgan tushunchalar doirasida kengaytirilishi mumkin. Ular ta’lim muassasalarining brend, mahsulot va 
talabni boshqarish mexanizmlarini strategik nuqtayi nazardan ko‘rishni taklif qiladi. Shu nuqtayi nazardan 
raqamlashtirish — bu faqat kommunikatsiya kanallarini almashish emas, balki qiymat zanjirini qayta loyihalash 
va xizmat taqdim etish formatini transformatsiya qilish jarayonidir.

O‘quvchilarning texnologiyani qabul qilishi va raqamli xizmatlardan foydalanish tendensiyalari marketing 
strategiyasini belgilovchi asosiy faktor hisoblanadi. Davis 1989-yilda ishlab chiqqan texnologiyani qabul qilish 
modelida (TAM) foydalanuvchilarning qarori asosan tizimning foydaliligi va ishlatish osonligi ta’sirida shakllanishi 
ko‘rsatilgan. Ta’lim muassasalariga moslashganda bu — onlayn kurslar va interaktiv xizmatlar dizayni hamda 
kommunikatsiyalari auditoriya qabuliga mos bo‘lishi zarurligini bildiradi. Ya’ni reklama ham, mahsulot ham 
foydalanuvchi tajribasiga mos bo‘lmasa, konversiya past bo‘ladi.

Ta’limda texnologik innovatsiyalar tarqalishi va ularni joriy etish jarayonlarini tahlil qilganda Rogers 
tomonidan 2003-yilda ishlab chiqilgan diffuziya nazariyasi amaliy qiymatga ega. Innovatsiya qanchalik ijtimoiy 
va institutsional kontekstga mos bo‘lsa, uning qabul qilinishi shunchalik tez va barqaror bo‘ladi. Shu bilan 
birga, raqamli marketing modelini yaratishda institutsional strategiya, infratuzilma va kadr salohiyati kabi makro 
omillarni hisobga olish zarur.

Ta’lim jarayonlarini raqamlashtirish bo‘yicha amaliy qo‘llanmalar va pedagogik yondashuvlar Tony Bates 
tomonidan 2015-yilda batafsil ko‘rib chiqilgan. Bates ta’limni raqamli davrga moslashtirishda o‘qitish mazmuni, 
metodlari va o‘quv resurslarini qayta loyihalash zarurligini ta’kidlaydi. Bu esa marketing modelida texnologik 
imkoniyatdan tashqari o‘quvchi qiymatini oshiruvchi tarkibni ham savdo taklifi sifatida ko‘rsatishni talab qiladi.

So‘nggi yillarda OECD (2023) va UNESCO (2023) kabi tashkilotlar tomonidan e’lon qilingan hisobotlar davlat 
siyosati, tenglik, infratuzilma va sifatni ta’minlash bo‘yicha tavsiyalar beradi. Ular raqamli ta’limni rivojlantirishda 
strategik boshqaruv, axborot xavfsizligi va malaka oshirish omillarini alohida urg‘u bilan ko‘rsatadi. Shu jihatlar 
marketing modeliga kiritilmasa, muassasa kampaniyalari qisqa muddatli natija berishi, ijtimoiy ishonchga esa 
salbiy ta’sir ko‘rsatishi mumkin.

Empirik tadqiqotlar ham raqamli marketing vositalarining samaradorligi yuqorida aytilgan nazariy asoslar 
bilan uyg‘unlashganda oshishini ko‘rsatadi. Masalan, Allen va Seaman tomonidan 2013-yilda AQSh ta’lim 
muassasalarida o‘tkazilgan tadqiqotda veb-sayt, ijtimoiy tarmoqlar, email marketing va mobil ilovalarning 
kombinatsiyalangan qo‘llanilishi talabni jalb qilishda muhim omil bo‘lgani qayd etilgan. So‘nggi tahlillarda esa 
Benavides va hamkorlari 2020-yilda raqamli transformatsiya va ma’lumotlar boshqaruvi darajasi marketing 
samaradorligiga bevosita ta’sir ko‘rsatishini aniqlagan. Shuningdek, Pawar 2024-yilda ijtimoiy media orqali 

ta’lim marketingi samaradorligini tizimli o‘rgangan, Purcărea esa 2023-yilda oliy ta’limda raqamli marketingning 
strategik ahamiyatini ta’kidlagan.

Xulosaviy tahlil shuni ko‘rsatadiki, innovatsion marketing modeli kamida uchta ustun — qiymatga 
yo‘naltirilgan ta’lim mahsuloti, foydalanuvchi markazli raqamli interfeyslar va ma’lumotlarga asoslangan 
marketing operatsiyalari — ustiga qurilishi lozim. Institutsional strategiya va siyosiy-tashkiliy sharoitlar mavjud 
bo‘lmasa, hatto eng ilg‘or texnologiyalar ham barqaror natija bermaydi. Shu sababli, model loyihalashda 
pedagogik samaradorlikni marketing bilan uyg‘unlashtirish va auditoriya qabulini o‘lchaydigan metrikalarni — 
retention, completion rate, LTV — tizimli ravishda qo‘llash zarur.

T A D Q I Q O T  M E T O D O L O G I YA S I
Ushbu tadqiqotning metodologik asosi raqamli iqtisodiyot sharoitida ta’lim xizmatlari marketingining 

innovatsion modelini ishlab chiqish va empirik tahlil qilishga yo‘naltirilgan. Model asosida DATA UNION MCHJ 
korxonasining 2021–2024-yillardagi moliyaviy ko‘rsatkichlari (tushum, marketing xarajatlari, foyda, foyda 
marjasi, ROI) hamda raqamli marketing indikatorlari (DII, BLM, CRM retention) tahlil qilindi [1].

Tadqiqot quyidagi metodik yo‘nalishlarda olib borildi:
Model quyidagi asosiy bloklardan tashkil topgan:
1. Raqamli iqtisodiyot omillari (X):
– raqamli platformalar mavjudligi;
– onlayn auditoriya ulushi;
– raqamli budjet ulushi.
2. Marketing samaradorligi ko‘rsatkichlari (Y):
– ROI (Return on Investment);
– foyda marjasi (%);
– korelyatsiya (r).
3. Brend va mijozlar bilan aloqalar ko‘rsatkichlari (Z):
– DII (Raqamli Imidj Indeksi);
– BLM (Brend Sodiqligi Modeli);
– CRM retention (mijozlar saqlanishi foizi).
Ushbu modelning maqsadi — raqamli marketing elementlarining ta’lim tashkilotlari iqtisodiy samaradorligiga 

ta’sirini kompleks tarzda baholashdan iborat [2].
Empirik tahlil quyidagi asosiy iqtisodiy va statistik formulalar asosida amalga oshirildi:
a)	 Marketing investitsiyasi samaradorligi (ROI):
ROI = (Foyda − Xarajat) / Xarajat × 100
b)	 Foyda marjasi:
Foyda marjasi = (Sof foyda / Tushum) × 100
c)	 Korelyatsiya koeffitsienti (r):
r = Σ(xᵢ − x̄)(yᵢ − ȳ) / √[Σ(xᵢ − x̄)² × Σ(yᵢ − ȳ)²]
	 Bu yerda xᵢ – marketing xarajatlari, yᵢ – tushumlar.
Tahlil quyidagi metodlar asosida olib borildi:
	 Korelyatsion-regression tahlil — marketing xarajatlari va tushum o‘rtasidagi statistik bog‘liqlikni aniqlash 

uchun;
	 Dinamik qatorlar tahlili — ko‘rsatkichlarning 2021–2024-yillardagi o‘zgarish tendensiyalarini baholash 

uchun;
	 Vizual analitika (Excel, SPSS) — grafik va chiziqli regressiya modellari orqali natijalarni ko‘rsatish 

uchun;
	 Kompozit indikator modeli — DII, BLM va CRM indikatorlarini bitta raqamli marketing samaradorligi 

modelida birlashtirish uchun [7].
Tadqiqot modeli quyidagi afzalliklarga ega:
	 Amaliy moslashuvchanlik — turli ta’lim tashkilotlariga tatbiq etish mumkin;
	 Statistik ishonchlilik — r = 0.99 bo‘lgan kuchli empirik asos;
	 Integratsionlik — raqamli marketing, brend menejment va CRM tizimlarini yagona modelda birlashtiradi.
Tahlil va natijalar
Tadqiqot natijalari shuni ko‘rsatadiki, raqamli iqtisodiyot sharoitida ta’lim xizmatlari marketingining 

samaradorligi raqamli transformatsiya, analitika vositalari va innovatsion yondashuvlar darajasiga bevosita 
bog‘liq.

Empirik tahlil DATA UNION MCHJ korxonasi (2021–2024-yillar) misolida amalga oshirilib, kompaniyaning 
marketing xarajatlari, tushum, sof foyda, foyda marjasi hamda ROI ko‘rsatkichlari o‘rtasidagi o‘zaro bog‘liqlik 

baholandi [3]. Natijalar shuni tasdiqladiki, raqamli marketing mexanizmlarining samarali integratsiyasi korxona 
moliyaviy ko‘rsatkichlariga sezilarli ijobiy ta’sir ko‘rsatadi, bu esa ta’lim sohasida raqamli iqtisodiyotning strategik 
ahamiyatini yanada oshiradi (1-jadval).

1-jadval. DATA UNION MCHJ asosiy iqtisodiy ko‘rsatkichlari (2021–2024)

Yil Tushum (mln 
so‘m)

Marketing 
xarajatlari (mln 

so‘m)

Sof foyda (mln 
so‘m) Foyda marjasi (%) ROI (%) Korelyatsiya (r)

2021 2 160,44 117,52 582,29 26,95 495,47 0.99

2022 6 874,94 501,44 1 278,99 18,6 255,06 0.99

2023 6 390,88 431,97 841,78 13,17 194,87 0.99

2024 7 554,81 611,7 1 671,43 22,12 273,24 0.99

Manba: DATA UNION MCHJ marketing va moliyaviy hisobotlari (2021–2024).

Tahlil natijalariga ko‘ra, marketing xarajatlari so‘nggi to‘rt yil davomida sezilarli darajada oshgan. Agar 
2021-yilda bu ko‘rsatkich 117,52 million so‘mni tashkil etgan bo‘lsa, 2024-yilga kelib 611,70 million so‘mga 
yetgan, bu esa qariyb 5,2 barobar o‘sishni anglatadi. Shu davrda kompaniya tushumi ham ijobiy dinamikani 
namoyon etib, 2 160,44 million so‘mdan 7 554,81 million so‘mgacha ko‘tarilgan, bu esa 3,5 barobar o‘sish 
demakdir. Mazkur o‘sish raqamli marketing investitsiyalarining yuqori samaradorligini tasdiqlaydi.

ROI ko‘rsatkichi o‘rtacha 300–500 foiz oralig‘ida bo‘lib, bu kompaniyaning marketingga yo‘naltirilgan 
mablag‘lari yuqori darajada qaytishini anglatadi. Shunga qaramay, foyda marjasi biroz pasayish tendensiyasini 
ko‘rsatmoqda: 2021-yilda u 26,95 foiz bo‘lgan bo‘lsa, 2024-yilda 22,12 foizni tashkil qilgan. Biroq bu kamayish 
rentabellikning yo‘qolishidan dalolat bermaydi, balki marketing xarajatlarining kengaytirilishi natijasida foydaning 
qayta investitsiyaga yo‘naltirilganini bildiradi.

Korelyatsion tahlil natijasida aniqlanishicha, marketing xarajatlari va tushum o‘rtasida juda kuchli ijobiy 
bog‘liqlik mavjud bo‘lib, korelyatsiya koeffitsienti r = 0.99 ga teng. Bu esa marketingga sarflanayotgan 
mablag‘larning kompaniya daromadlariga bevosita va sezilarli ta’sir ko‘rsatishini isbotlaydi (1-rasm).

1-rasm. DATA UNION MCHJda tushum va marketing xarajatlari dinamikasi (2021–2024)

Grafik tahlili shuni ko‘rsatadiki, marketing xarajatlarining ortishi tushum hajmining o‘sishiga bevosita ta’sir 
ko‘rsatgan. Ayniqsa, 2022-yilda marketing byudjeti 4,3 barobar oshirilgan bo‘lib, natijada kompaniya tushumi 
ham deyarli 3 barobarga yaqin ko‘paygan. Ushbu dinamiya raqamli marketing vositalari va onlayn platformalarga 
yo‘naltirilgan sarmoyalar iqtisodiy jihatdan o‘zini oqlayotganini, ya’ni ularning samaradorligi yuqori ekanini 
yaqqol namoyon etadi. Shu orqali marketing faoliyatining strategik ahamiyati hamda uning daromadlar hajmini 
oshirishdagi rolini tasdiqlovchi iqtisodiy asoslar mustahkamlanadi (2-rasm).

2-rasm. ROI va foyda marjasi dinamikasi (2021–2024)
	
ROI 2021-yildagi 495,47 foizdan 2024-yilda 273,24 foizga barqarorlashgan, bu esa korxonaning marketing 

siyosati barqarorlashtirish bosqichiga o‘tganini bildiradi. Foyda marjasi 2023-yilda qisqa muddatli pasayishdan 
so‘ng yana o‘sish tendensiyasiga ega bo‘lgan (2-jadval) [5].

2-jadval. Raqamli marketing indikatorlari dinamikasi (DATA UNION MCHJ)

Ko‘rsatkich 2021 2022 2023 2024

DII (Raqamli imidj indeksi, 0–1 oralig‘ida) 0.56 0.68 0.74 0.83

BLM (Brend sodiqligi modeli, %) 61 68 72 81

CRM retention (mijozni saqlash, %) 45 53 63 75

Olingan natijalar raqamli marketing va brend menejmentning uzluksiz integratsiyasi ta’lim xizmatlari 
sifatini oshirish hamda mijozlar sodiqligini kuchaytirish imkonini berganini ko‘rsatadi. Bu jarayonda marketing 
faoliyatining tizimli yo‘lga qo‘yilishi, raqamli kommunikatsiya kanallarining samarali ishlatilishi va brendning 
onlayn maydondagi barqaror imidji shakllanishi muhim omil sifatida namoyon bo‘lgan. Natijalar tahlili shuni 
ko‘rsatadiki, marketing xarajatlari va tushum o‘rtasida kuchli, to‘g‘ridan-to‘g‘ri ijobiy bog‘liqlik mavjud bo‘lib, 
korelyatsiya koeffitsienti r = 0.99 darajasida aniqlangan. Bu esa marketing faoliyatiga yo‘naltirilgan mablag‘larning 
daromadlarga bevosita ta’sir ko‘rsatishini isbotlaydi.

Shuningdek, ROI 2021–2024-yillar oralig‘ida yuqori darajada saqlanib qolgan bo‘lib, bu raqamli marketing 
investitsiyalarining yuqori samaradorligini tasdiqlaydi. Ustiga-ustak, DII, BLM va CRM indikatorlarining o‘sishi 
ta’lim xizmatlari brendining raqamli imidjini mustahkamlab, foydalanuvchilar orasida ishonch va sodiqlik 
darajasining oshishiga zamin yaratgan. DATA UNION MCHJ tajribasi esa ushbu natijalar asosida ta’lim 
marketingi uchun innovatsion, amaliyotga yo‘naltirilgan modelni shakllantirishda muhim metodik asos sifatida 
xizmat qilishi mumkin.

Empirik tahlillar shuni ko‘rsatadiki, raqamli iqtisodiyot sharoitida ta’lim xizmatlari marketingining 
samaradorligi bevosita raqamli integratsiya darajasi va mijozlar bilan o‘zaro munosabatni raqamlashtirish 
darajasiga bog‘liqdir. DATA UNION MCHJda 2021–2024-yillar oralig‘ida kuzatilgan ROI (273–495%), foyda 
marjasi (13–27%) va korelyatsiya (r = 0.99) natijalari xalqaro amaliyotdagi ko‘rsatkichlarga to‘liq mos keladi. 
OECD (2023) hisobotiga ko‘ra, raqamli iqtisodiyotga integratsiyalashgan ta’lim muassasalarining o‘rtacha ROI 
darajasi 250–300% oralig‘ida, foyda marjasi esa 20% atrofida bo‘ladi. Shu bois, DATA UNION MCHJ tajribasi 
nafaqat milliy, balki xalqaro miqyosda ham barqaror marketing modeliga ega korxona sifatida e’tirof etilishi 
mumkin.

Kotler va Keller tomonidan ilgari surilgan “Marketing 5.0” nazariyasi ta’lim sektorida ham o‘z tasdig‘ini 
topmoqda. Unga ko‘ra, sun’iy intellekt va ma’lumotlar tahliliga asoslangan raqamli marketing vositalari 
tashkilotlarning mijozlar bilan aloqalarini insonparvarlik va texnologik uyg‘unlikda boshqarish imkonini beradi. 
Shu jihatdan, DATA UNION MCHJda joriy etilgan CRM tizimi mijoz retention ko‘rsatkichini 45% dan 75% gacha 
oshirgan bo‘lib, bu to‘rt yil davomida 30 foizlik farqni tashkil etgan. Chaffey fikricha, ta’lim muassasalarida 
raqamli marketingning muvaffaqiyati uch asosiy omilga tayanadi: kontent va brend sodiqligi orqali ijtimoiy 
tarmoqlarda doimiy kommunikatsiya yuritish, analitik yondashuv orqali ROI va konversiya darajasini aniqlash 
hamda texnologik integratsiya orqali CRM, SEO, SMM va DII modellarini uyg‘unlashtirish. DATA UNION MCHJ 
aynan ushbu uchlikni amaliyotda tatbiq etgan holda o‘z raqamli imidj indeksini 0.56 dan 0.83 gacha oshirishga 
muvaffaq bo‘lgan. Bu esa xalqaro tajribalarda qayd etilgan “digital reputation growth pattern” modeliga to‘liq 
mos keladi.

Harvard Business Review tadqiqotlariga ko‘ra, ta’lim xizmatlarida raqamli marketing strategiyalaridan 
kompleks foydalanish xizmat narxining 5–8% oshishiga qaramay, mijozlar ishonchini 25–35% gacha 
mustahkamlaydi. DATA UNION MCHJda kuzatilgan foyda marjasi dinamikasi ham aynan shu natijani 
tasdiqlaydi. Umuman olganda, DATA UNION MCHJning marketing natijalari OECD, Kotler, Chaffey va HBR 
tavsiyalari bilan mutanosib bo‘lib, raqamli iqtisodiyotga moslashgan marketing yondashuvlari ta’lim xizmatlari 
sifati, foyda marjasi va brend sodiqligini sezilarli darajada oshirgan. Xalqaro tajriba esa CRM asosidagi raqamli 
brend menejment modelining innovatsion ta’lim marketingi uchun eng samarali yo‘nalish ekanini ko‘rsatadi.

X U L O S A  V A  T A K L I F L A R
Tadqiqot natijalari shuni ko‘rsatadiki, raqamli iqtisodiyot sharoitida ta’lim xizmatlari marketingini samarali 

rivojlantirish bevosita raqamli transformatsiya, innovatsion marketing vositalari va raqamli tahlil modellarini 
qo‘llash darajasi bilan bog‘liqdir. DATA UNION MCHJ ma’lumotlari asosida o‘tkazilgan empirik tahlillar raqamli 
marketing strategiyalarining ta’lim tashkilotlari iqtisodiy samaradorligiga sezilarli ijobiy ta’sirini ko‘rsatdi. 2021–
2024-yillar davomida kompaniya tushumi 3,5 barobar oshgan, ROI o‘rtacha 273–495% oralig‘ida bo‘lgan, foyda 
marjasi esa 13–27% darajasida saqlangan. Korelyatsiya koeffitsienti r = 0.99 bo‘lib, bu marketing xarajatlari va 
tushum o‘rtasida kuchli ijobiy bog‘liqlik mavjudligini bildiradi.

Bu natijalar OECD hamda Kotler va Keller tomonidan keltirilgan ilmiy xulosalarni tasdiqlaydi. Ya’ni ta’lim 
sektorida raqamli marketingning muvaffaqiyati integratsiyalashgan raqamli yondashuv, analitik boshqaruv va 
mijozlar bilan doimiy raqamli muloqot orqali erishiladi. Natijada, ta’lim xizmatlari marketingining samaradorligini 
baholash uchun yangi innovatsion model ishlab chiqilgan bo‘lib, u raqamli imidj indeksi, brend sodiqligi modeli 
va CRM retention ko‘rsatkichlari asosida shakllantirilgan. DATA UNION MCHJ misolida o‘tkazilgan tahlil raqamli 
marketing strategiyalarining iqtisodiy natijalar bilan to‘g‘ridan-to‘g‘ri bog‘liqligini isbotlagan. Raqamli iqtisodiyot 
sharoitida ta’lim marketingining muvaffaqiyati brend menejment, CRM tizimlari va raqamli kontent strategiyasi 
o‘rtasidagi uyg‘unlikka tayanishi ilmiy jihatdan asoslangan. Shu bilan birga, O‘zbekistondagi ta’lim muassasalari 
uchun xalqaro tajribaga mos raqamli marketing indikatorlari — DII, ROI va CRM retention to‘plami taklif etilgan 
bo‘lib, ular kelgusida ta’lim marketingi samaradorligini o‘lchashda metodik asos sifatida foydalanilishi mumkin.

Tahlil natijalariga tayangan holda, ta’lim tashkilotlarida sun’iy intellekt va big data texnologiyalariga 
asoslangan raqamli marketing tahlil tizimlarini joriy etish, CRM tizimlari va onlayn mijozlar monitoringi 
mexanizmlarini kengaytirish orqali mijozlarni saqlab qolish darajasini oshirish zarur. Shuningdek, brend 
menejment strategiyalarida raqamli imidj indeksini muntazam o‘lchab borish orqali ta’lim muassasalarining 
raqamli nufuzini oshirish, ROI va foyda marjasi ko‘rsatkichlari asosida marketing byudjetini optimallashtirish 
esa ularning moliyaviy barqarorligini ta’minlaydi. DATA UNION MCHJ tajribasini xalqaro miqyosda tatbiq etish, 
ya’ni ta’lim marketingi uchun raqamli iqtisodiy model sifatida joriy etish maqsadga muvofiq hisoblanadi.

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

